
 
 

 

Buntáistí a bhaineann le bácáil do dhaltaí a bhfuil Riachtanais 

Choimpléascacha acu 

 

Is féidir le bácáil le leanaí a bheith míshlachtmhar  ach bíonn an-spórt i gceist, ach níos tábhachtaí fós tá go leor buntáistí 

ag baint leis. I measc cuid díobh seo tá: 

 

Comhordú Déthaobhach - Tugtar deis do dhaltaí an dá lámh a úsáid le chéile ar bhealach 

comhordaithe. Taosráin a rolladh amach, taos a bhrú síos, brioscaí a ghearradh amach, plúr a chriathrú. 

Tacaíonn comhordú déthaobhach le daltaí nuair a bhíonn siad ag foghlaim conas barriallacha a 

cheangal agus gearradh le siosúr. 

 

 

Comhordú Lámh is Súl - Cuidíonn comhábhair a dhoirteadh isteach i mbabhlaí agus crúiscíní, 

fuidreamh a chur isteach i stán le spúnóg, reoán a scaipeadh ar bhrioscaí, cistíní cupa a mhaisiú, le 

comhordú lámh is súl maith a fhorbairt. Tacóidh sé sin le lámhscríbhneoireacht, léamh, rianú amhairc 

agus imirt spóirt i measc leanaí. 



 
 

Aireachtáil Spásúlachta agus Scileanna Pleanála - Tabhair oideas do dhaltaí i gcónaí agus iad ag 

bácáil. Forbraítear scileanna éisteachta agus seicheamhaithe na ndaltaí nuair a leanann siad sraith 

treoracha, bíodh siad scríofa, leis an gcluas nó ag leanúint seicheamh pictiúr. Is scil saoil an-

tábhachtach é treoracha a leanúint. Tacaigh leis an dalta é féin a eagrú sa chistin. Tacaítear lena 

aireachtáil spásúlachta agus scileanna pleanála na comhábhair a fháil, sraith treoracha a leanúint, 

agus glanadh suas ina ndiaidh. 

 

 

Neartú Láimhe - Soláthraíonn bácáil deiseanna iontacha do dhaltaí na matáin ina lámha agus 

méaracha a neartú. Mar shampla, tacaíonn taosráin a rolladh, taos a fháscadh ina liathróidí, málaí 

reoán a fháscadh leis na matáin ina lámha agus méaracha a neartú. 

 

 

 

Mata ón bhfíorshaol - Nuair a bhíonn daltaí ag bácáil tá siad ag foghlaim matamaitice trí dheiseanna 

“fíorshaol”, rud a chabhraíonn leis an mhatamaitic a dhéanamh réadúil agus ábhartha do dhaltaí. 

Foghlaimeoidh na daltaí go nádúrtha conas tomhais: áirítear ar roinnt de na deiseanna foghlama a 

thugtar do dhaltaí leachtanna a thomhas, plúr a thomhas agus líon na n-uibheacha a chomhaireamh. 

 



 
 

Pointí machnaimh maidir le daltaí a bhfuil riachtanais choimpléascacha acu: 

 

Úsáid Íomhánna: Tá sé an-úsáideach íomhánna amhairc a úsáid agus tú ag bácáil. Is féidir iad seo a bheith i 

bhformáid pictiúr nó rudaí ón bhfíorshaol ag brath ar riachtanais do dhalta aonair. Tabhair spreagadh don dalta na 

míreanna sa chistin a theastaíonn chun an t-oideas atá á leanúint acu a chomhlánú a aimsiú. Tá go leor oideas amhairc ar 

líne ar fáil do dhaltaí a bhfuil riachtanais choimpléascacha acu.  

http://teachinglearnerswithmultipleneeds.blogspot.com/2011/01/updated-free-visual-recipes.html 

Gheobhaidh tú roinnt acmhainní amhairc bácála eile laistigh de théama bácála na seachtaine NCSE. 

 

Cuir Eispéiris Ilchéadfacha ar fáil: Tabhair spreagadh don dalta lámh a leagan ar rud, é a bholú agus a blaiseadh (nuair atá 

sé sábháilte agus oiriúnach é sin a dhéanamh). Is gníomhaíocht thar a bheith céadfach í bácáil. Má tá an dalta cosantach ó 

thaobh na gcéadfaí de, tabhair isteach gníomhaíochtaí céadfacha nua de réir a chéile, b’fhéidir ag tosú le lámh a leagan ar 

chomhábhair thirim ar dtús, sula dtugtar deis dóibh comhábhair níos fliche agus níos greamaitheacha a iniúchadh. Nuair a 

thugtar spreagadh do dhaltaí lámh a leagan ar bhia, é a bholú agus a bhlaiseadh, seans go mbeidh siad níos claonta earraí 

bia nua a bhlaiseadh. 

 

Spreagadh: Bain úsáid as an bia a thaitníonn le dalta chun spreagadh a mhéadú agus gníomhaíocht a fheabhsú. Is féidir 

bianna nua a chur san áireamh de réir mar a éiríonn an dalta compordach agus eolach ar bhácáil.  

 

http://teachinglearnerswithmultipleneeds.blogspot.com/2011/01/updated-free-visual-recipes.html


 
 

Bíodh sé “indéanta” agus spreag neamhspleáchas aonair: Is fearr oidis shimplí a dhéanamh. Éireoidh leis an dalta go tapa, 

tugann an rath an-spreagadh do gach leanbh. Arís, is féidir íomhánna a úsáid chun neamhspleáchas a spreagadh. Is féidir 

le daltaí an comhábhar ceart a roghnú agus an chéad chéim eile san oideas a leanúint go neamhspleách. 

Teicneolaíocht oiriúnaitheach agus uirlisí cumarsáide breisitheacha a ionchorprú nuair is cuí: Is féidir le dalta atá in ann 

lasc simplí a úsáid aon chineál trealaimh cistine a bhíonn le plugáil isteach  a oibriú, mar shampla, is féidir nasc a chruthú 

idir cumascóir nó próiseálaí bia agus lasc. D’fhéadfadh daltaí a bhaineann úsáid as PECS de chineálacha eile córas 

cumarsáide pictiúr iarratas a dhéanamh le haghaidh comhábhair a bhíonn ag teastáil chun céim san oideas a chríochnú.  

Ag úsáid roinnt oideas atá ar fáil ar líne (tá cuid acu ar fáil ar láithreán gréasáin NCSE faoi théama na seachtaine seo) 

tabhair spreagadh do na daltaí an tsaighead a aimsiú agus a chliceáil don chéad chéim eile san oideas 

Is féidir faisnéis úsáideach maidir le bácáil le daltaí a bhfuil riachtanais choimpléascacha acu a fháil trí na naisc seo 

a leanas: 

https://www.bbcgoodfood.com/howto/guide/cooking-special-needs-children 

 

https://www.cerebralpalsy.org/blog/cooking-with-a-child-with-special-needs 

 

https://www.goodtoknow.co.uk/food/recipe-collections/easy-baking-recipes-for-kids-14656 

 

https://autismclassroomresources.com/cooking-in-classroom-resources-for/ 

 

https://www.bbcgoodfood.com/howto/guide/cooking-special-needs-children
https://www.cerebralpalsy.org/blog/cooking-with-a-child-with-special-needs
https://www.goodtoknow.co.uk/food/recipe-collections/easy-baking-recipes-for-kids-14656
https://autismclassroomresources.com/cooking-in-classroom-resources-for/

